
Jawaban Amirka da Ingila Game da Babban Zaben Nijeriya Mai Zuwa

Jawabin Amirka

Irin yadda za a gudanar da babban zaben Nijeriya, mai zuwa, yana da
muhimmanci, ba ga Nijeriya, kadai ba, har ga nahiyar Afrima.

Gwamnatin Kasar Amirka, ba ta goyon bayan duk wani dan takara, ko kuma wata
jam’iyya, a wannan babban zaben na Nijeriya, mai zuwa. Kasar Amirka ta na
goyon bayan gudanar da harkokin mulkin demokradiyya ne, yadda yake. Muna
goyon bayan gudanar da zaben gaskiya da adalci, da nuna ya kamata, da zaman
lafiya ne.

Mu, da sauran Kasashen dake gudanar da mulkin demokradiyya, za mu Kura
idanun abubuwan da wadanda ke tsoma baki ga harkokin gudanar da mulkin na
demokradiyya ne, ko wadanda ke tunzura yin tarzoma ga farar hula, kafin, da
lokaci da kuma bayan zabubbukan. Ba za mu kuskusa ba, wajen bayyana abinda
zai iya biyo baya — ciki har da daKile bayar da visa — ga wadanda aka samu da
hannun tayar da tarzomar da ta shafi zaben, ko yin zagon-Kasa ga harkokin mulkin
demokradiyya. A KarKashin Dokar Shige da Fice ta Kasar amirka, keta doka, irin
haka, na iya shafar har iyalan mai laifi.

Muna marhabin da duk wani alkawarin da aka yi, na sanya hannun yarjejeniyar
tabbatar da zaman lafiya, a tsakanin ‘yan takarar na Nijeriya da kuma irin yunKurin
da za su yi, na ganin an gudanar da harkokin zaben, lami, lafiya.

Jawabin Kasar Ingila

Sauran kwanaki 23, ya zuwa yin zaben Shugaban Kasa da ‘Yan Majalisar Kasa, da
kuma kwanaki 37, ga yin zaben na Gwamnoni da ‘Yan Majalisun Jihohi, Ofishin
Harkokin Jakadancin Kasar Ingila, dake Birnin Abuja, zai so ya sake jaddada irin
gagarumin goyon bayansa, na gudanar da zaben gaskiya da amana, da kuma zaman
lafiya, a Nijeriya.

Mu, da sauran abokanmu, na Kasashen duniya, za mu dage kan goya baya ga
mulkin demokradiyyar Nijeriya. Ba mu goyon bayan duk wata jam’iyya, ko wani



mahaluki, kuma mun yi imanin cewa, ya kamata jama’ar Nijeriya za su iya zabar
shugabanni, a cikin ruwan sanyi, ba tare da wani batunci da rashin tsaro ba.

Za mu ci gaba da wadata dukan goyon bayan da ya dace, ga Hukumar Zabe ta
Nijeriya, mai Zaman Kanta, da kuma daukacin Kungiyoyin al’ummar Nijeriya,
domin taimaka ma su, wajen ganin an gudanar da zabubbukan da suka dace. Har
ila yau, mu kan aike da masu sanya idanu, a dukan harkokin siyasa, domin su Kara
ma su Kwarin gwiwar da za su mutunta dokoki da kuma dagewa kan tabbatar da
zaman lafiya da lumana. Za mu aike da wata tawagar, a wadannan zabubbukan
masu zuwa, ciki har da hade kawunan dukan Kungiyoyin Sanya Idanu, na
Kasashen Kungiyar Turai. Masu sanya idanun, za su fi mayar da hankali ga duk
wani yunKurin taimakawa, ko kuma tayar da hankali a lokacin zabubbukan, ciki
har da fagagen sada zumunta. Za mu zo a tunatar da daukacin jama’ar Nijeriya
cewa, a duk lokacin da Kasar ta Ingila ta lura da irin wannan yunKuri, to, abinda zai
faru da wani, ba Kadan ba ne. wannan na iya shafar tafiye-tafiyensu, zuwa Kasar
Ingila, da kuma KoKarinsu na kaiwa ga wadansu kudaden dake ajiye a Kasar ta
Ingila, ko ma dauri, a KarKashin hukuncin dokokin duniya.

Kasar Ingila, Kawa ce ga Nijeriya. Muna fata, irin taimakon da muke bayarwa, zai
ci gaba, a bisa ga KoKarinmu, na taimaka wa Nijeriya, wajen Kara ci gaban da take
samu, tun lokacin da ta fara gudanar da mulkin demokradiyya, a shekarar 1999.

